
Из практики законотворчества на государственном языке

ӘОЖ 343.148:81′33

ҒЫЛЫМИ ЛИНГВИСТИКАЛЫҚ САРАПТАМАНЫҢ 
ҰЙЫМДАСТЫРУШЫЛЫҚ-ҚҰҚЫҚТЫҚ НЕГІЗДЕРІН 

ЖЕТІЛДІРУДІҢ КЕЙБІР БАҒЫТТАРЫ 
Примашев Нұрзада Маханбетұлы
Қазақстан Республикасының Заңнама және құқықтық ақпарат институты 
Лингвистика орталығының басшысы, заң ғылымдарының кандидаты, доцент; 
Қазақстан Республикасы, Нұр-Сұлтан қаласы; е-mail: nurzadaprim@mail.ru

Түйін сөздер: ғылыми сараптама; құқықтық сараптама; экономикалық сараптама; са-
раптама жүргізу мерзімі; қайталама сараптама; қосымша сараптама; ғылыми лингвисти-
калық сараптама; әзірлеуші мемлекеттік органдардың ғылыми лингвистикалық сараптама-
ны ұйымдастыру тәжірибесі; фирмалық бланк. 

Аннотация. Қолданыстағы заңнаманың сапасын арттыруда норма шығармашылық 
процестің бастапқы сатыларында жүргізілетін түрлі ғылыми сараптамалар ерекше орын 
алады. Ғылыми құқықтық, ғылыми экономикалық, мемлекеттік экологиялық және т.б. объ-
ективтік сипаттағы ғылыми сараптамалармен қатар, Қазақстан Республикасында ресми 
түрде жүргізіліп отырған қостілділік саясат жағдайында заң жобалары мен Қазақстан 
Республикасы қатысушысы болуға ниеттенетін халықаралық шарттар, сондай-ақ халықа-
ралық шарттардың жобалары бойынша ғылыми лингвистикалық сараптама жүргізіледі. 
Сондықтан жобалардың қазақ және орыс тілдеріндегі мәтіндерінің теңтүпнұсқалылығын 
қамтамасыз ету объективтік қажеттілік болып табылады. 

Ғылыми лингвистикалық сараптаманы жүргізудің 10 жылдық тәжірибесінің бар екеніне 
қарамастан қазіргі таңда оның бірқатар кемшіліктері анықталып отыр. Мақалада оның 
кейбір ұйымдастырушылық және құқықтық мәселелері қарастырылған. Мемлекеттік орган-
дардың әлі де болса ғылыми лингвистикалық сараптаманың маңыздылығын ескермеуі мен тек 
норма шығармашылық процестің қосымша іс-шарасы есебінде қабылдауы да оны жетілдіру 
мәселесіне қажетті назар аудартқызбай келеді. 

Автор кейбір бағыттар бойынша ғылыми лингвистикалық сараптаманы ұйымдастыру 
тәжірибесі мен құқықтық негіздерін қайта қарау арқылы жетілдіруді ұсынады.

НЕКОТОРЫЕ НАПРАВЛЕНИЯ СОВЕРШЕНСТВОВАНИЯ 
ОРГАНИЗАЦИОННО-ПРАВОВОЙ ОСНОВЫ НАУЧНОЙ 

ЛИНГВИСТИЧЕСКОЙ ЭКСПЕРТИЗЫ

Примашев Нурзада Маханбетович
Руководитель Центра лингвистики Института законодательства 
и правовой информации Республики Казахстан, кандидат юридических наук, 
доцент; город Нур-Султан, Республика Казахстан; е-mail: nurzadaprim@mail.ru

Ключевые слова: научная экспертиза; юридическая экспертиза; экономическая эксперти-
за; сроки экспертизы; повторная экспертиза; дополнительная экспертиза; научная лингви-
стическая экспертиза; практика государственных органов по организации научной лингви-
стической экспертизы; фирменный бланк.

Аннотация. Особое место в повышении качества действующего законодательства зани-
мают различные научные экспертизы, проводимые на начальных стадиях нормотворческого 
процесса. В условиях существующей политики билингвизма Республики Казахстан наряду с 
научными правовыми, научными экономическими, государственными экологическими и др. на-
учными экспертизами объективного характера, проводится научная лингвистическая экспер-
тиза по законопроектам и международным договорам, участницей которых намеревается 
стать Республика Казахстан, а также по проектам международных договоров. Поэтому 
обеспечение аутентичности их текстов на казахском и русском языках является объективной 
необходимостью.

Несмотря на 10-летний опыт проведения научной лингвистической экспертизы, в на-
стоящее время обнаруживается ряд ее недостатков. В статье рассмотрены ее некоторые 
организационные и правовые проблемы. Понимание государственными органами научной 

Мемлекеттік тілдегі заң шығармашылығы практикасынан

лингвистической экспертизы только в качестве дополнительного мероприятия процесса нор-
мотворчества и непонимание ее важности не позволяют обратить к ней должного внимания. 

 Автор предлагает совершенствовать практику организации и правовых основ научной 
лингвистической экспертизы по некоторым направлениям.

Abstract. Various scientific examinations, conducted at the initial stages of the rule-making process 
have a special place in improving the quality of current legislation. 

 A scientific linguistic examination, carrying out on bills and international treaties, intends 
to become a party, as well as draft international treaties under the existing bilingual policy of the 
Republic of Kazakhstan conducts along with scientific legal, scientific economic, state environmental 
and other scientific examinations of an objective nature in the current of the existing bilingual policy of 
the Republic of Kazakhstan. Therefore, ensuring the authenticity of their texts in Kazakh and Russian 
languages is an objective necessity.

Despite 10 years of experience in conducting scientific linguistic examination, a number of its 
shortcomings are currently being discovered. 

The state authorities understanding of scientific linguistic examination only as an additional 
measure of the rule-making process and their lack of understanding of its importance do not allow them 
to pay due attention to it.

The author proposes to improve the practice and legal foundations of the organization of scientific 
linguistic examinations in some directions.

Қолданыстағы заңнаманы жетілдіру 
және қабылдануы жоспарланған нормативтік 
құқықтық актілерді әзірлеу сапасын арттыру 
мақсатында Қазақстан Республикасында жүр-
гізілетін заң сараптамасы, құқықтық, эконо-
микалық, қаржылық, экологиялық, сыбайлас 
жемқорлыққа қарсы және т.б. сараптамалар 
қатарына ғылыми лингвистикалық сарапта-
маның жеке сараптама ретінде енгізілгені-
не 10 жыл толды. «Қазақстан Республика-
сындағы норма шығармашылығы қызметін 
жетілдірудің кейбір мәселелері туралы» Қа-
зақстан Республикасы Үкіметінің 2010 жылғы 
22 қаңтардағы № 19 қаулысымен институция-
ланған сараптаманың жаңа түрінің нақты заң 
шығару процесінде жүзеге асырылуы «Қа-
зақстан Республикасының кейбір заңнамалық 
актілеріне норма шығармашылық қызметті 
жетілдіру мәселелері бойынша өзгерістер мен 
толықтырулар енгізу туралы» 2011 жылғы 
1 сәуірдегі Қазақстан Республикасының 
Заңынан басталды.

Ғылыми лингвистикалық сараптаманың 
мақсаты Қазақстан Республикасының мем-
лекеттік органдары әзірлеген және Қазақстан 
Республикасының Парламентіне енгізілуге 
жататын заң жобалары (бұдан әрі – Жобалар) 

мен Қазақстан Республикасы қатысушы бо-
луға ниеттенетін халықаралық шарттар бой-
ынша, сондай-ақ халықаралық шарттардың 
жобаларының қазақ және орыс тілдеріндегі 
мәтіндерінің теңтүпнұсқалығын  тексеру бо-
лып табылады.  

Бір жағынан онжылдық тарихы мен 
тәжірибесі бар ғылыми лингвистикалық са-
раптаманың әлі де болса ұйымдастырушылық 
және құқықтық негіздері бойынша шешіл-
меген мәселелері бар. Осыған орай, осы екі 
негіздің мақала объектісі болуының өзіндік 
заңдылықтары бар. Оның ішінде, кең көлемде 
әзірленуіне байланысты мақалада басты назар 
заң жобаларына аударылады. 

Негізінен 2 арнаулы заңның, 2 егжей-те-
гжейлі нақтыланып Қазақстан Республикасы 
Үкіметінің қаулысымен бекітілген қағидалар-
дың және әдістемелік нұсқаулықтардың қа-
былданғанына қарамастан, ғылыми лингви-
стикалық сараптаманы реттеуші нормативтік 
құқықтық актілер мен ұйымдастырушылық 
іс-шаралары әлі де болса жетілдіруді қажет 
етеді. 

Ұйымдастыру мәселелері, бірінші кезек-
те, Жобаларды әзірлеуші мемлекеттік орган-
дардың қолданыстағы заңнама талаптарын қа-

таң ұстауын қамтамасыз етуімен байланысты. 
Ғылыми лингвистикалық сараптамаға келіп 
түсетін кез келген Жобаның ілеспе хатында 
«Аса шұғыл!», «Шұғыл!», «... қорытынды-
ны ... себептерге байланысты қысқа мерзімде 
берулеріңізді сұраймыз» не «Барынша қысқа 
мерзімде қарауды сұраймыз» деген тұрақты 
тіркестік қызметтік жазбалар көп кездеседі. 

Қолданыстағы заңнамаға сәйкес ғылыми 
лингвистикалық сараптама он бес жұмыс күні 
ішінде жүргізілуі тиіс. Шағын көлемділермен 
(40-50 беттік) қатар өте үлкен көлемді (200-
400 беттік не одан да жоғары) Жобаларға 
ғылыми лингвистикалық сараптама жүргізу-
дің түрлі ресурстарды қажет ететіні белгілі 
аксиома. Бірақ, оған қарамастан, Жобаларды 
әзірлеуші мемлекеттік органдар 1-2 күндік 
мерзімді ғана сұрап жатады. Бұған мысал 
ретінде 2019 жылғы 12 маусым1 – 20 желтоқ-
сан аралығында жүргізілген ғылыми лингви-
стикалық сараптамалар деректерін келтіруге 
болады (Диаграмма 1).  

 

Диаграмма 1

 Осы кезеңде ғылыми лингвистикалық са-
раптама жүргізілген 57 Жоба ішінде көлемді 
3 кодекс – Халық денсаулығы және денсаулық 
сақтау жүйесі туралы Қазақстан Республика-
сы Кодексінің жобасы – 2 рет («алғашқы» – 
290 және қайталама – 284 беттік), Қазақстан 
Республикасының Экологиялық Кодексі (393 
беттік) және «Қазақстан Республикасының 
кейбір заңнамалық актілеріне салық салу 
және инвестициялық ахуалды жетілдіру мәсе-
лелері бойынша өзгерістер мен толықтырулар 
енгізу туралы» (213 беттік),  «Қазақстан Ре-
спубликасының кейбір заңнамалық актілері-
не экология мәселелері бойынша өзгерістер 
мен толықтырулар енгізу туралы» (71 беттік), 
«Қазақстан Республикасының кейбір заңна-
малық актілеріне цифрлық технологияларды 
реттеу мәселелері бойынша өзгерістер мен то-
лықтырулар енгізу туралы» (59 беттік) 3 заң-
ды атап өтуге болады. Аталған Жобалар ұй-
ымдастырушылық, кадрлық, технологиялық 
ресурстармен қатар, үлкен уақыттық ресур-
сты қажет етті (оның біржақты сипатта болға-
ны басқа мақаланың объектісі бола алады). 
Осы тұрғыдан 1-диаграммадан он бес күндік 

1 «Қазақстан Республикасының Заңнама институты» мемлекеттік мекемесі «Қазақстан Республикасының 
Заңнама және құқықтық ақпарат институты» шаруашылық жүргізу құқығындағы мемлекеттік кәсіпорын 
болып қайта құрылды, яғни оның ұйымдық-құқықтық нысаны өзгертілді.

мерзімнің 1 ғана Жоба бойынша сақталғаны 
көрінеді. Бұны қоғам мен мемлекет талап 
ететін заңдылық қағидатын қамтамасыз ету 
тәжірибесі мен мысалы деп те қабылдауға бо-
лады. 

Осы 57 Жобаның 7-еуі (12%) бойынша 
ғылыми лингвистикалық сараптама 

1 жұмыс күні ішінде жүргізілгені де 
маңызды құқықтық ақпараттық әлеуетке ие. 
Ал, 30 Жоба (53%) бойынша ғылыми линг-
вистикалық сараптама 2-4 күндік мерзімде 
жүргізілген. Бұл көрсеткіштер де – өте үл-
кен көрсеткіштер. Осындай көрсеткіштер-

ден нормативтік құқықтық актілердің сапасы 
мәселесінің туындауы объективті заңдылық 
болып табылады. Сонымен қатар келтірілген 
деректерді Жобаларды әзірлеуші мемлекеттік 
органдардың қолданыстағы заңнама талап-
тарын орындауға немқұрайлы қарауының не 
оған мүдделі емес екендігінің де айғағы деп 
қабылдауға болады.   

Жоғарыда келтірілген көрсеткіш, сонымен 
қатар, норма шығармашылық процестің прак-
тикалық жүйелілік заңдылықтарын да көрсе-
те алады. Мысалы, 2019 жылы жүргізілген 
ғылыми лингвистикалық сараптамалардың 

өзіндік үлесі 4 тоқсанға, яғни жылдың соңына 
түскен (Диаграмма 2).

Диаграмма 2

Бұл дерек те жалпы норма шығар-
машылық қызметті қатаң және жүйелі түрде 
әрі Заң жобалау жұмыстарының жоспарына 
сай жүргізілуі қажеттігін туындатады. 

Ғылыми лингвистикалық сараптама жүр-
гізу тәжірибесін талдау және оның құқықтық 
негіздерін зерделеу мен саралау Жобалар-
дың жалпы сапасына әсер ететін факторлар-
дың бірі бола алатын құқықтық жайттың бар 
екенін көрсетеді. Ол – ғылыми лингвистика-
лық сараптаманың түрі мәселесі.

Қолданыстағы заңнамаға сәйкес Жобалар 
бойынша кешенді, дербес, комиссиялық си-
яқты құрамдық-құрылымдық сараптамаларға 
қоса, қосымша және қайталама ғылыми са-
раптамалар жүргізіледі.

Қазақстан Республикасы Үкіметінің 2016 
жылғы 31 тамыздағы № 497 қаулысымен 
бекітілген Нормативтік құқықтық актілердің 
жобаларына ғылыми сараптама жүргiзу қағи-
даларының 6-тармағына сәйкес ғылыми са-
раптамадан кейін қажет болғанда қайталама 
және қосымша ғылыми сараптама жүргізіледі. 

Осы 6-тармақтың төртінші абзацында 
«қайталама ғылыми сараптама ғылыми ұйым-
ның немесе сарапшының бастапқы ғылыми 
сараптама нәтижелері бойынша қорытынды-
сы жеткілікті негізделмеген не оның дұры-
стығы күмән туғызған жағдайда жүргізіледі» 
делінген, ал келесі абзац бойынша – «қосым-
ша ғылыми сараптама нормативтік құқықтық 
актінің жобасын пысықтау нәтижесінде, сон-
дай-ақ заң жобасы Қазақстан Республикасы 
Үкіметінің 2002 жылғы 10 желтоқсандағы 
№ 1300 қаулысымен бекітілген Қазақстан 
Республикасының Үкіметінің Регламенті-
не сәйкес мүдделі мемлекеттік органдармен 
келісілгеннен кейін Қазақстан Республикасы-
ның Үкіметіне енгізілгенге дейін оған тұжы-

рымдамалық өзгерістер енгізілген жағдайда 
жүргізіледі». Аталған абзацтар сараптаманың 
екі түрінің реті мен оның құқықтық табиғатын 
сипаттап, Жобаның Қазақстан Республикасы-
ның Үкіметіне, яғни Қазақстан Республикасы 
Премьер-Министрі Кеңсесіне енгізгенге дей-
ін жүргізілетінін бекітеді. Ал, осы абзацта сіл-
теме жасалған Қазақстан Республикасының 
Үкіметі Регламентінің 37-тармағында  мін-
детті лингвистикалық сараптаманың «... Пре-
мьер-Министр Кеңсесінің және Президент 
Әкімшілігінің құрылымдық бөлімшелерінде 
пысықталғаннан кейін қайталама ғылыми 
лингвистикалық сараптама» жүргізілетіні 
бекітілген. Бұл нормадан қайталама сарапта-
маның жүргізілу негіздері мен сатыларының 
проблемалы екені туындайды.

Заң шығарушының қайталама және қо-
сымша сараптамалар үшін бекіткен мерзімі – 
5 жұмыс күні. Жоғарыда көрсетілген көлемді 
Жобаларға (200-ден аса беттік) осы қысқа 
мерзім ішінде сапалы қайталама ғылыми 
лингвистикалық сараптама жүргізу өте күр-
делі. Сондықтан Кодекстер мен шоғырланды-
рылған заңдар және қолданыстағы «заңнама-
лық актілерге өзгерістер мен толықтырулар» 
енгізу туралы үлкен көлемді Жобаларға 10 
күнтізбелік күндік мерзім белгілеу де күн 
тәртібіне қойылуы қажет.

Қайталама және қосымша сараптамалар-
дың жүргізілу кезектігі де айқындауды талап 
етеді. Жоғарыда көрсетілген Нормативтік 
құқықтық актілердің жобаларына ғылыми 
сараптама жүргiзу қағидаларына сәйкес қай-
талама сараптама қосымша сараптамадан 

бұрын жүргізілуі тиіс. Ал Регламент нормасы 
қайталама сараптаманы Премьер-Министр 
Кеңсесінің және Президент Әкімшілігінің 
құрылымдық бөлімшелерінде пысықталған-
нан кейін жүргізуді бекітеді. Сол сияқты  
тұжырымдамалық өзгерістер енгізілуі тек 
аталған құрылымдарда жүргізілуі тәжіри-
бесін ескере келе, ондайлар тек Премьер-Ми-
нистр Кеңсесі мен Президент Әкімшілігінің 
құрылымдық бөлімшелерінде жүргізілуі мүм-
кіндігін пайымдай отырып, екі сараптаманы 
құқықтық реттеуде де кемшіліктердің орын 
алып отырғанын атап өтуге болады.

Ғылыми лингвистикалық сараптаманы 
жүргізудің тағы бір басты шарты практика-
да ескерілмей келеді. Ол – ғылыми лингви-
стикалық сараптама мен ғылыми құқықтық 
сараптаманың өзара қатынасы. Қазіргі 
тәжірибе бойынша Жобалар сараптамаға бір 
мезгілде жіберілуде. Логика бойынша ғылы-
ми құқықтық сараптама ғылыми лингвисти-
калық сараптамадан бұрын жүргізілуі тиіс, 
өйткені бұл сараптамада Жобаның Қазақстан 
Республикасының Конституциясына, жоғары 
деңгейде тұрған нормативтік құқықтық ак-
тiлерге, Қазақстан Республикасының халықа-
ралық мiндеттемелерiне сәйкестiгi; оның нор-
маларының ғылыми жағынан пысықталуы, 
заңнамалық базаны жетілдірудің ғылыми 
негiзделуі және т.с.с. мәселелер тұрғысынан 
талданады. Сондықтан Жобаның заңдылығы, 
орындылығы, құқық теориясы мен заң техни-
касы тұрғысындағы сапасы бойынша ғылыми 
құқықтық сараптама барысында ұсынымдар 
берілуі әбден мүмкін. Осындай жағдайда 
Жоба мәтіні міндетті түрде өзгерістерге ұшы-
райды. Ал ғылыми лингвистикалық сарап-
тама барысында Жобаның қазақ тілі тұрғы-
сынан, яғни аудармалық сапасы тексеріледі. 
Мәтін өзгергенде, қорытынды да өзгертілуі 
тиіс. Заңдық және технологиялық тұрғыдан 
келгенде, Жобаның өзгертілген мәтіні бойын-
ша  жаңа ғылыми лингвистикалық сараптама 
жүргізу қажет. Қолданыстағы заңнама талап-
тарына сәйкес Жоба бойынша 2 рет бірдей са-
раптама жүргізілмейді.

Ғылыми лингвистикалық сараптамаға қа-
тысты мәселелердің бірі оны құжаттамалық 
қамтамасыз етуге де байланысты. Қолданы-
стағы заңнамадағы «сараптама қорытынды-
сы ғылыми сараптама жүргiзген ұйымның 

фирмалық бланкiсiнде дайындалады» деген 
норма практикалық сұрақ туғызады. Құжат-
тама жүргізуді реттеуші негізгі нормативтік 
құқықтық акт – Қазақстан Республикасы 
Үкіметінің 2018 жылғы 31 қазандағы № 703 
қаулысымен бекітілген Мемлекеттік және 
мемлекеттік емес ұйымдарда құжаттама жа-
сау, құжаттаманы басқару және электрондық 
құжат айналымы жүйелерін пайдалану қағи-
даларында «фирмалық бланк» деген ұғым 
мүлдем жоқ. Ғылыми сараптаманы түрлі мен-
шік нысанындағы ұйымдар мен мекемелердің 
жүргізуі мүмкіндігін ескере отырғанның өзін-
де де, аталған қаулының мемлекеттік және 
мемлекеттік емес ұйымдарға міндеттілігінің 
басым екендігі белгілі. 

Сонымен қатар қолданыстағы заңнамада 
ғылыми сараптама қорытындысын оны ұй-
ымдастырушыға жеткізу нысаны көрсетілме-
ген. Яғни, ілеспе хат туралы норма жоқ. Ал 
мемлекеттік органдар мен сараптама жүр-
гізушілер арасында құжат айналымы тек іле-
спе хат арқылы жүргізілетін белгілі (бүкіл құ-
жат айналымы да!). Сондықтан реті келгенде 
бұл мәселені де шешкен орынды, сондықтан 
жоғарыда көрсетілген 2010 және 2016 жылда-
ры қабылданған екі қаулыны 2018 жылы қа-
былданған қаулыға сәйкестендіру керек. 

Қорытынды: Жобалар бойынша жүр-
гізіліп отырған ғылыми сараптамалар ин-
ститутын міндетті түрде одан әрі жетілдіру 
қажет. Олардың ішінде, заң жобалары және 
Қазақстан Республикасы қатысушы болуға 
ниеттенетін халықаралық шарттар, сондай-ақ 
халықаралық шарттардың жобалары бойынша 
жүргізілетін ғылыми лингвистикалық сарап-
таманы жетілдіруді кешенді әрі жүйелі түрде 
жүргізу қажет. Басым бағытта бұл сараптама-
ның қолданбалы сипатына қарамастан, оның 
ғылыми-теориялық аспектілеріне көңіл бөлу 
қажет. Өйткені заңнаманың кейбір құқықтық 
тұрақты сөз тіркестері мен кейбір тілдік кон-
струкцияларының мәнмәтіндік мағынасы 
тілдік нормаларға бағынбайтын  тұстары бо-
лады. Осындай ерекшеліктер арнайы лингви-
стикалық зерттеулерді, яғни тілдік негіздеуді 
қажет етеді. Сонымен қатар, ғылыми лингви-
стикалық сараптаманы реттейтін нормативтік 
құқықтық актілерге нақты өзгерістер мен тү-
зетулер енгізуді ұсынамын. 


